АЛІМПІЯДНЫЯ ЗАДАННІ ДЛЯ ВУЧНЯЎ 8-11 КЛАСАЎ
КАНТРОЛЬНАЯ РАБОТА №2
Паважаныя школьнікі і абітурыенты!

Прапануем вам выканаць наступныя заданні.
Адказы дасылайте ў выглядзе запоўненага бланка адказаў 
(форма бланка прадстаўлена пасля заданняў)
Максімальная колькасць балаў – 50
Заданне 1. Падлічыце колькасць гукаў у канчатках прыведзеных слоў:

Думаеш, пяю, сінія, спяваючы, вішань, чытаюць, гаварыла, думаў, каго, весела, спіць, нам, цешацца, гаварыць, гаворыць, якія-небудзь, хтосьці.

Максімальная колькасць балаў – 5
Заданне 2. Адзначце словы, якія маюць аднолькавую марфемную будову:

Зімовы, заезд, стоячы, цёпла, стрыгчы, бязмежны, падчыстую, нядоўга, пад’ехаць, пайсці, фальшывы, сынок, сыпаць, пашыць, хутка.

Максімальная колькасць балаў – 5
Заданне 3. Адзначце словы, у якіх выдзелены словаўтваральныя марфемы:

Весялей, найпрыгажэйшы, чамусьці, прагледжаны, назаўтра, паесці, паціху, смялейшы, наесціся, праспяваўшы, дамішча, стомленасць, хто-небудзь, малюсенькі, выпісаць, абы-які,  зеленаваты, па-добраму, недавыканаць. 

Максімальная колькасць балаў – 5
Заданне 4. Адзначце словы, утвораныя бяссуфіксным спосабам (пры дапамозе нулявога суфікса):

Уцёкі, маладосць, блакіт, крык, біёлаг, чарнець, далучэнне, Зарэчча, чый-небудзь, абы-куды, пад’езд, зелень, паддон, бязрукі, надвячорак, суддзя, бег.

Максімальная колькасць балаў – 5
Заданне 5. Вызначце, якім спосабам – суфіксальным ці складана-суфіксальным – утвораны наступныя словы. Размяркуйце словы ў табліцы.

Бульбакапалка, добраахвотнік, двухпавярховы, аднакласнік, добрасумленнасць, пласкагор’е, добраахвотнік, вадакачка, узаемаабумоўленасць, трохпакаёвы, баяздольнасць, танкасценны, ціхаакіянскі, сіласарэзка, водаправодны, узаемадапаўняльнасць.

	Суфіксальны спосаб
	Складана-суфіксальны спосаб

	
	


Максімальная колькасць балаў – 5
Заданне 6. Адзначце словы, утвораныя постфіксальным спосабам:

Абы-хто, апрануцца, заўсміхацца, кудысьці, баяцца, які-небудзь, стрыгчыся, расшчодрыцца, нацярпецца, мыцца, чыйсьці, разбегчыся, ад’езд.

Максімальная колькасць балаў – 5
Заданне 7. Запішыце наступныя назоўнікі ў форме множнага ліку:

Зубраня, сцябло, мох, чалавек, грамадзянін, мора, неба, племя, торт, пяро, медзведзяня, вуха, брыво, лён, воблака, кола, шынель, сувой, купіна, леў, вугаль, бервяно, камень, прафесар, варона, роў, рот, рэмень, армянін, галіна. 

Максімальная колькасць балаў – 5
Заданне 8. Падбярыце да дзеясловаў суадносныя трывальныя пары. Аднатрывальныя дзеясловы падкрэсліце адной рыскай, двухтрывальныя – дзвюма.

Пераглядаць, нагаворваць, адрасаваць, расхварэцца, прыдбаць, замінаць, нейтралізаваць, адсутнічаць, даказаць, выносіць, залежаць, прэміраваць, прыглушыць, адаслаць, разысціся, радыёфікаваць, адкрасаваць, натхніць.

Максімальная колькасць балаў – 5
Заданне 9. Адзначце дзеясловы, якія ў форме 2-й асобы множнага ліку цяперашняга або будучага простага часу маюць канчатак -аце (-яце):

Плесці, падпісаць, прыбраць, стрыгчы, асмяяць, дажаць, магчы, скакаць, зберагчы, прывязваць, атрэсці, крычаць, завесці, адрачыся, жыць, класці, чытаць, шыць, браць, бегчы, папрасіць, здаваць, ліць, вызначыць, ісці, гнаць. 

Максімальная колькасць балаў – 5
Заданне 10. Вызначце, якой часцінай мовы з’яўляюцца ў сказах выдзеленыя словы:

Гэта кніга мне патрэбна. Патрэбна ўсё абмеркаваць. Дзед Талаш колькі хвілін глядзіць на Мартына, маўчыць. Колькі таго дня было, а ўжо неўзабаве і вечар. Цэлы дзень ішоў снег. Мінуліся ліхія дні, другія зоры прад вачыма.  І – божа мой! – якім духмяным павее водарам скарынка хлеба. І працаваў жа ён. Як прыгожа ў лесе! А як прозвішча таго чалавека? І хто гэта прыдумаў столькі анкет? Зноў столькіх прыйшлося ўгаворваць, упрошваць. Дзяўчаты пайшлі ў кіно, адна Вера засталася дома. -- Што, едзеш? – спыталі ў Ганны. Што яму мароз!

Максімальная колькасць балаў – 5
БЛАНК АДКАЗАЎ*
	Прозвішча
Імя
Імя па бацьку*
	Школа
(указаць адрас школы з індэксам), клас
	Населены пункт
	Адрас
(указаць поўны дамашні адрас з індэксам) і тэлефон для сувязі
	E-mail 
(калі ёсць)

*Звесткі неабходна ўказваць поўнасцю і разборліва.

Адказы варта даслаць да 31 снежня 2017 года.

Поспехаў!

246019  г. Гомель, вул. Савецкая, 104, філалагічны факультет, школа юнага моваведа і літаратара

kastritsa@gsu.by 
